
Abstract 

Soomra rule in the history of Sindh is known to be initial and 

basic significance. After decline of Arabs, Soomras were the first local 

rulers of Sindh. This was the period of initial development of Sindhi 

language, for which historical evidences are found widely. According the 

authorities on history and linguistics, development of Sindhi language 

trends therein started during Arab era, but all the same it is also a 

historical fact that general development of Sindhi language started during 

Soomra period. 

During Soomra period, Sindhi language received government 

patronage, resulting in extension of its geographical and linguistic 

borders. That extension provided Sindhi language with permanent 

immortality. In Sindh literary trends and terms though existed before 

Soomras, for which we have historical evidences, but the real beginning 

and development of Sindhi literature became possible only during the 

Soomra Period. 

This was the initial period when romantic tales and epics became 

subjects of the Sindhi poetry, which passing through various phases of 

classical poets still exist in Sindhi poetry. Besides that religious poetry 

also got foundations during this period and signs of propagation of 

Sufism through poetry could still be traced during this period. 

Though Soomra period is a bygone age of seven centuries back, 

but the literary subjects belonging to that period still hold good in Sindhi 

language, which prove that Soomra period has the fundamental 

significance for Sindhi language and literature. This research paper is 

written to limelight the significance and development of Sindhi language 

during Soomra period. 

ناليواري انگريز شاعر رابرٽ فروسٹ چيو ته جذبن کي تصور ۽ تصور کي 

آهي، جنهن ’  شعور‘لفظ ملي وڃن ته شاعري تخليق ٿيندي آهي. شاعري جو بنياد 

جي معنيٰ آهي ڄاڻن يا پروڙڻ. اصطلاحي معنيٰ موجب شعر يا شاعري مان مراد آهي 

موزون كلام. موزون كلام مان مراد آهي انساني جذبن ۽ احساسن جو اهڑو لفظي 

بيان، جيكو نه صرف فني گهرجون پوريون كري، پر گڎوگڎ انسان جي جمالياتي ۽ 

 نفسياتي تسكين جو سبب پڻ بڻجي.

عام طور تي ادب کي ٻن حصن ۾ ورهايو وڃي ٿو. هك نثر ۽ ٻيو نظم. نظم 

مان مراد آهي ادب جو شاعري وارو ڀاڱو. ادب جو هي ڀاڱو دنيا جي هر قوم ۽ ٻولي جو 

سڀ کان آڳاٹو ورثو آهي. نثري ادب جي شروعات جا سڀ کان قديم اهڃاڻ تاريخ 

کان پو واري دور ۾ ملن ٿا، جڎهن ته شاعري جي تاريخ انتهائي آڳاٹي ۽ نامعلوم 

آهي. ان نامعلوم تاريخي حقيقت جي بنياد تي اها را قائم كري سگهجي ٿي ته 

شاعري انساني جذبن ۽ احساسن جي اظهار جو سڀ کان آڳاٹو ۽ موثر ذريعو آهي، 

جنهن کي انسان پنهنجي ارتقائي دور ۾ اختيار كيو ۽ اظهار جو اهو ذريعو اڄ جي 

جديد دور ۾ به ادب جو سڀ کان موثر ۽ سگهارو ميڈيم آهي. شاعري جي تاريخي 

هي ڳالهه پڌري آهي ته سڀ “قدامت بيان كندي خانبهادر صديق ميمڻ لکي ٿو ته: 

كنهن ملك جو لٹريچر يا علم ادب شعر سان شروع ٿيل آهي ۽ اهو شعر به سادو ۽ 

كري سڎيندا آهن.  (Ballad)قصي جي نموني ۾ هوندو هو، جنهن کي انگريزي ۾ بئلڈ 

انهي جو سبب هي آهي جو شعر ۾ ڏنل مضمون وڻندڙ ۽ ياد كرڻ ۾ به سولو لڳندو 

 )1(”آهي.

دنيا جي ٻين مڑني ٻولين جيان سنڌي ٻولي جو سڀ کان آڳاٹو ۽ وڏو ادبي 

ڀاڱو پڻ شاعري تي ٻڌل آهي. ادبي محقق، سنڌ ۾ عرب اسلامي دور کي سنڌي ادب 

جو ابتدائي ۽ بنيادي دور سڎين ٿا، جنهن ۾ سنڌي ادب جي پيڑهه جو پٿر رکيو ويو. 

جيتوڻيك ان دور ۾ سرجيل ادب جا كي ثبوت ميسر ناهن، پر كن اهڃاڻن جي 

آڌار تي محقق ان دور کي ابتدائي دور تسليم كن ٿا، جنهن جو بنيادي سبب اهو آهي 

ته عربن جي دور ۾ سنڌي ٻولي جي لغت ۾ واڌارو ٿيو ۽ منجهس ادبي اصطلاح پيدا 

ٿيا. عربن جي دور کان پو سومرن جو دور شروع ٿيو، جنهن کي سنڌي ادب جو 

تعميري دور سڎيو وڃي ٿو. هتي اسان سومرن جي دور ۾ سنڌي شاعري جي اوسر جو 

 تحقيقي جائزو پيش كنداسين.

سنڌي ادب جي تاريخ ۾ سومرن جي دور کي سنڌي ادب جي اوسر جو بنيادي 

دور چيو وڃي ٿو. ادبي محقق مڃن ٿا ته سنڌي ادب خاص طور تي سنڌي شاعري جي 

اسرڻ جو سلسلو سومرن جي دور کان شروع ٿيو. ڊاكٹر نبي بخش خان بلوچ، سومرن 

جي دور ۾ سنڌي ٻولي ۽ سنڌي ادب جي اوسر متعلق پنهنجا ويچار هن ريت بيان 

جي وڌيك تعمير ۽ ترقي لا ’  معياري سنڌي ٻولي‘سومرن جي دور ۾ “كري ٿو ته: 

هيٺيان اسباب كارگر ٿيا: (الف) هن دور ۾ سنڌ جي سرزمين ۽ ان سان لاڳو علائقن ۾ 

 ذكر‘وڏا ديندار، ولي ۽ درويش پيدا ٿيا، جن عوام جي اخلاقي ۽ روحاني تربيت لا ’

جا سلسلا قائم كيا، جن جي ذريعي تصوف ۽ طريقت، فيض ۽ هدايت، ’  سماع‘۽ 

ارادت ۽ عقيدت، ذكر ۽ فكر جي سلسلي جا كيئي الفاظ ۽ اصطلاح، فقرا ۽ مثال 

سنڌي ۾ رائج ٿيا. (ب) مقامي تاريخ ۽ مقامي ڳالهين جي ڳولا خاطر روايت ۽ راوين 

اسلامي دور کان شروع ٿيو، سو سومرن جي دور ۾ وڌيو، ۽ -جو سلسلسو جيكو عرب

سنڌي سُرتيا ۽ سگهڑ ساماڻا، جن مقامي واقعن ۽ ڳالهين کي ياد كيو ۽ بيان كيو. 

جا فقير سومرن جي راڄن سان ڀيڑا ٿيا، ۽ سندن ’  ڀاڳ قبيلي‘خاص طرح ڀانن مان 

پُريون پيڑهيون ياد رکيائون ۽ پڻ ٻيا سماجي كردار ادا كيائون. ان وقت کان وٺي 

جو اصطلاح هليو ۽ اڃا ’)  ڀاڳ‘جو هك ’ راڄ‘(يعني راڄ ۽ ڀاڳ يعني هر ’ راڄ ڀاڳ‘

تائين هلندو اچي. ڀاڳن ۽ ڀانن، ۽ ٻين منگتن ۽ مڱڻهارن هن دور جي عشقيه داستانن 

خواني ۽ ڳائڻ -توڙي جنگين ۽ واقعن کي بيان كرڻ ۽ ڳائڻ شروع كيو، ۽ اهو قصه

جو فن پو سمن جي دور ۾ عروج کي پهتو. پيڑهين، قصن، واقعن ۽ سورهين جي 

جي وسعت پيدا كئي، ’  بيان‘سورهيائي کي بيان كرڻ واري جذبي، سنڌي ٻولي ۾ 

. واقعن ۽ قصن کي   ۾ اضافو كيو’  سنڌي راڳن‘۽ قصن ۽ جنگين ڳائڻ واري ذوق 

هندي ’  ڳاهه‘نالي اسري ۽ مقبول ٿي. ’  ڳاهه‘ڳائڻ خاطر عوامي شعر جي هك صنف 

پڻ سنڌ جي تاريخي ’  ڳاهه‘کان الڳ هك خاص سنڌي نظم هو، ۽ ان جو نالو ’ دوهي‘

 )  2” (جي يادگار هو.’ گاٿا‘پسمنظر جي لحاظ سان ٻڌ ڌرم وارن جي آڳاٹي 

ڊاكٹر بلوچ صاحب جو مٿيون اقتباس، سومرن جي دور جي ادبي اهميت 

کي اجاگر كري ٿو. ڊاكٹر صاحب پنهنجي ڳالههه جو بنياد ان نقطي تي رکي ٿو ته 

سومرن جي دور ۾ سرجيل رزميه ۽ عشقيه داستانن سنڌي ادب خاص طور سنڌي 

شاعري کي جنم وٺڻ ۽ اسرڻ جو موقعو فراهم كيو. ٻئي پاسي ڊاكٹر مهر عبدالحق 

سومرو، سومرن جي دور ۾ سنڌي شاعري جي ابتدا ۽ اوسر جو سبب ڄاڻائيندي لکي 

سومرن جي دور ۾ سياسي استحكام ۽ مركزي سركار جي مضبوطي سبب “ٿو ته: 

عام ماڻهو ۾ شاعري، موسيقي ۽ جنگي داستانن لا چَس پيدا ٿيو. ورونهن جي هنن 

 )3” (صنفن کي وڌائڻ وارا چارڻ، ڀَٹ ۽ جاجك كوٺبا هئا.

سومرا دور ۾ سرجيل شاعري کي فكري رجحانن جي لحاظ کان هيٺين 

 كئٹيگرين ۾ ورهائي سگهجي ٿو:

 نيم تاريخي داستانن تي ٻڌل شاعري/رزميه/عشقيه 

 مذهبي شاعري 

 لوڪ شاعري/لوڪ گيت 

سومرن جي دور سان جيكي رزميه داستان يعني جنگي كٿائون منسوب 

چنيسر جي ڳالهه ۽ علاؤالدين خلجي جي سنڌ مٿان كاهه جو -آهن، تن ۾ دودي

داستان، سومرن ۽ گجرن جي لڑائين جا داستان، سومرن ۽ واگهيلن جي جنگين جا 

داستان ۽ همير سومري ۽ ڄام هالي جي جنگ جا داستان شامل آهن. سومرا دور سان 

جيكي عشقيه داستان منسوب آهن تن ۾ سسئي پنهون، ليلا چنيسر، عمر مارئي، 

گنگا عمر، سورٺ را ڏياچ، مومل راڻي ۽ ڏمڻ سوناري جا داستان شامل آهن. نيم 

تاريخي داستانن ۾ مورڙو مانگرمڇ، دلورا، الور جو غرق ٿيڻ ۽ موکي متارن جا قصا 

شامل آهن. رزميه داستانن، عشقيه داستانن ۽ نيم تاريخي داستانن کان سوا مذهب 

پڻ شاعري جو بنياد بڻيو، خاص طور تي اسماعيلي داعين پاران پنهنجي عقيدي جي 

پرچار لا نظم جو سهارو ورتو ويو. ان کان سوا لوڪ گيت پڻ سومرن جي دور ۾ 

 سرجيا، جن ۾ انيك موضوعن کي شاعري ذريعي بيان كيو ويو.

 

 ����ا دور ۾ ���ي �ئ��يھ ��ن ����ن:
سومرا دور جي ادبي رجحانن آڌار جيكي ادبي صنفون وجود ۾ آيون، يا 

جا نالا سرفهرست آهن. انهن ’  گنان‘۽ ’  ڳاهه‘، ’گيت‘جيكي مقبول ٿيون، تن ۾ 

 صنفن جو مختصر جائزو هتي پيش كجي ٿو:

 

:��� 
گيت، سنڌي ٻولي جي ادب ۾ مروج اها آڳاٹي صنف آهي، جيكا موجوده 

دور ۾ پڻ ايتري ئي مروج ۽ مقبول آهي، جيتري آڳاٹن وقت ۾ هئي. گيت جي تاريخ 

ايتري ئي پراڻي آهي، جيتري انساني تهذيب جي تاريخ پراڻي آهي. انسان جڎهن 

پنهنجي جذبن ۽ احساسن جي اظهار جو طريقو سکيو، تنهن دور ۾ تاريخ جا سڀ کان 

آڳاٹا گيت سرجيا ويا. جيتوڻيك ان زماني جي انسانن کي ادب ۽ شاعري جو فهم نه 

هو ۽ لکت جا وسيلا ۽ طريقا به گهٹ يا غير ميسر هئا، پر تڎهوكن انسانن کي به 

 خوشين، غمين ۽ جذبات کي لفظن ذريعي اظهار ڏيڻ جو ڏان ضرور ايندو هو. 

سنڌ ۾ گيت جا اهڃاڻ موهن جي دڙي کان وٺي عربن جي دور تائين ملن ٿا. 

كن ماهرن جو خيال آهي ته گيت دراصل ٻوڌي ڀكشن جي ڳايل گاٿائن جو ڦريل 

عوامي نمونو آهي. سنڌ ۾ ٻڌمت جي عروج واري زماني ۾ ٻوڌي ٻاوا گاٿائون ڳائيندا 

هئا، جن ۾ بزرگن جي ساراهه، نصيحتون ۽ هدايت جا موضوع شامل هوندا هئا. كي 

ماهر ان را جا پڻ آهن ته هندو مت جي مقدس كتابن ويدن ۾ پڻ نصيحتن ۽ 

بابت پڻ كن محققن ’  گيتا‘هدايتن جا گيت ڀريل آهن. هندن جي مقدس كتاب 

’ گيتا‘جو خيال آهي ته ان منجهه ڀڳوان جي ثنا جا گيت شامل آهن، تنهنكري مٿس 

 نالو رکيو ويو.

تاريخ جي اڀياس مان خبر پوي ٿي ته محمد بن قاسم جڎهن سنڌ جو فاتح 

ٿيو ته هتان جي كجهه مقامي قبيلن گيت ڳائي سندس آڌرڀا كيو. گيت رسمي ۽ 

روايتي راڳ ڳائڻ جا آڳاٹا طريقا آهن، جيكي سنڌي ٻولي توڙي سنڌي شاعري جو 

سڀ کان پراڻو نمونو پيش كن ٿا. انهن دورن جا ٻيا به كيئي مثال ملن ٿا، پر 

ڇاكاڻ ته آڳاٹي زماني کان عربن جي دور تائين جو ادب غيرمحفوظ ٿي ويو، تنهن 

كري لکت ۾ كي ثبوت نٿا ملن. ان آڌار محققن سنڌ ۾ گيت جي صنف جي 

 باقاعده تاريخ سومرن جي دور کان شروع كئي آهي.

ڊاكٹر انور فگار هكڑي صاحب جو رايو آهي ته سومرن جي دور ۾ شروع 

ٿيل ذكر ۽ سماع جا سلسلا، سنڌ ۾ گيت جي منظم صنف جا موجد آهن. هو وڌيك 

سماع توڙي ڳائڻ وڄائڻ وارين مجلس ۾ كهڑي قسم جو كلام پڑهيو يا “لکي ٿو ته: 

ڳايو ويندو هو؟ ان سلسلي ۾ چئي سگهجي ٿو ته سڀ کان اڳ جنهن قسم جو كلام 

لوڪ ‘۽ ’  ڳيچ‘، ’ڳيت‘، ’ڳاچ‘ئي هوندو، جنهن کي ’  گيت‘ڳايو ويو هوندو، سو 

جي نالي سان ساريو ويو آهي. گيت اهڑو ته سهڻو سڀا ۽ سٹا رکي ٿو، جو ان ’  گيت

جي جيكا به وصف كجي گهٹ ٿيندي. منجهس هر احساس ۽ جذبو، اڌمو ۽ آلاپ 

اظهارجي سگهي ٿو. دراصل اهو آهي ئي نسواني شاعري جو نمونو، تنهن كري چئي 

 )4” (سگهجي ٿو ته اهو سڀ کان اڳ اظهار ۾ آيو هوندو.

سومرا دور ۾ گيت جي صنف تي نظر وجهجي ته ان دور ۾ عورتن پاران هن 

صنف جي پذيرائي جا كيئي اهڃاڻ ملن ٿا. مثال طور ان دور ۾ گيت جي سڀ کان 

پهرين شاعره مائي مرکان شيخڻ کي سمجهيو وڃي ٿو. ان کان سوا حكمران سومرا 

گهراڻي جي عورتن سان منسوب كيئي گيت پڻ اهو اشارو ڏين ٿا ته سومرن جي دور ۾ 

 گيت جي صنف گهڻي قدر عورتن هٿان وجود ورتون.

ـــرڙي لـــس ـــڈي ـــان ـــي ك  ه

ـــــــــرڙي وس ـــــــــي واس  ه

 آ کــلــنــدي كــڎنــدي اچــان

ــم ســک پــار ۾ ــرهــيــل ڏٺ  ڦ

 آ کــلــنــدي كــڎنــدي اچــان

ــک پــار ۾ ــم س ــانــڈاري ڏٺ  ڀ

 آ کــلــنــدي كــڎنــدي اچــان

ـــــــــرڙي وس ـــــــــي واس  ه

ـــس ـــرڙي ل ـــڈي ـــي كـــان  )5”  ( ه

جي ’  سومرن جو دور‘ڊاكٹر نبي بخش خان بلوچ صاحب پنهنجي كتاب 

جي عنوان ’  سومرين ماين جا ڳيا –جكڑيون ‘ضميمي واري حصي جي باب ٻئي ۾ 

سان سومرين ماين جا چيل يارهن گيت ڏنا آهن. انهن گيتن مان نموني طور ٻه گيت 

 هتي ڏجن ٿا، جن ذريعي ان دور ۾ هن صنف جي فن ۽ فكر جي پروڙ پوي ٿي.

 مــانــي جــو لــولــو کــائــيــجــا“ 

 ٻاجهري جـو لـولـو کـائـيـجـا

ــه ڏجــا ــو ن ــن ــون طــع ــي ــرت  س

 كڇ كوٽ هلنديـونسـيـن.

 

 كوه ڄاڻان پنهنجا كهڑي وطن ويا؟

 كوه ڄاڻان پنهنجا كهڑي ديس رهيا؟

*** 

ـــتـــوران نڱـــيـــون، مَـــركـــن ســـومـــريـــون“   مُـــنـــهـــن مَ

ـــــون. ـــــري ـــــوم ـــــون س ـــــڌي ڏاڏي ـــــن ـــــن س ـــــه ـــــون  س

ــون خــرار ــي ــوت ــون، ڏري هــڎ م ــتــوارن نڱــي ــن م ــه ــن  م

 ســنــڌ ســومــريــون، ســونــهــن ســنــڌ ڏاڏيــون ســومــريــون.

ـــر ـــي ـــون پ ـــائ ـــڌر ڏن ـــون، پ ـــري ـــي ـــدورن ه ـــن ـــو ه ـــي  ه

 ســنــڌ ســومــريــون، ســونــهــن ســنــڌ ڏاڏيــون ســومــريــون.

ــار ــار ٻ ــه ــل ــن ك ــڀ ــان ــن، ك ــري ــپ ــون ڇ ــي ــئ ــي ــي پ ــل  ڇُ

 ســنــڌ ســومــريــون، ســونــهــن ســنــڌ ڏاڏيــون ســومــريــون.

ــريــا پــيــر ــڀــيــن ڀ ــلــيــون، ڀَــن  اڀــي رڻ ڏي ڏاڏيــون ه

 ســنــڌ ســومــريــون، ســونــهــن ســنــڌ ڏاڏيــون ســومــريــون.

ــــه ــــيــــه  نــــنــــڍي وڏي ســــومــــري آهــــي پــــٹــــوري ل

 مركن سـومـريـون، سـونـهـن سـنـڌ ڏاڏيـون سـومـريـون.

ــــــوڙ ــــــڌا م ــــــي ٻ ــــــج ــــــن ــــــا، م ــــــي ــــــڌا اک  آدي ٻ

 مركن سـومـريـون، سـونـهـن سـنـڌ ڏاڏيـون سـومـريـون.

ــر ــي ــري ک ــا ڀ ــي هــٿ وٹ ــل ت ــي ــون س ــي ــيــٺ ــون ب ــري ــوم  س

 مركن سـومـريـون، سـونـهـن سـنـڌ ڏاڏيـون سـومـريـون.

ـــــوان ـــــوڌ ج ـــــي ج ـــــيـــــئ ـــــڑو، ٹ ـــــالار اب ـــــڑ س  ســـــٻ

 )6”   ( مركن سـومـريـون، سـونـهـن سـنـڌ ڏاڏيـون سـومـريـون.

 

 ڳئ��:
ڳاهه سنڌي شاعري جي هك قديم صنف آهي، جنهن جي شروعات 

سومرن جي دور کان ٿي. محققن جي را موجب ڳاهه سنڌي بيت جي اوائلي صورت 

تاريخي لحاظ کان بيت “آهي. ان ڏس ۾ ڊاكٹر ميمڻ عبدالمجيد سنڌي لکي ٿو ته: 

سنڌي بيت جو ’  ڳاهه‘جا نمونا اسان کي سومرن جي دور کان ملڻ شروع ٿين ٿا. 

 )7” (مان نكتل معلوم ٿئي ٿو.’ ڳائڻ‘سنڌي لفظ ‘ڳاهه ‘ابتدائي نمونو آهي. لفظ 

سومرن جي دور ۾ سنڌ يا ڀرپاسي جي رياستن ۾ پيش آيل/ٻڌل واقعن کي 

مقامي شاعرن، نظم ۾ قلمبند كيو. سومرن جو دور رومانوي ۽ رزميه داستانن جي 

حوالي سان بيحد مقبوليت رکي ٿو. ان آڌار محققن جو خيال آهي ته سومرا دور جي 

رومانوي ۽ رزميه داستانن کي بيان كرڻ لا ڳاهه جي صنف جو استعمال كيو ويو. 

ان دور جي لوڪ شاعرن، ڀٹن، ڀانن ۽ چارڻن قصن کي منظوم انداز ۾ بيان كيو. ان 

منظوم بيان کي ڳاهه سڎيو ويو. ڊاكٹر ميمڻ عبدالمجيد سنڌي سومرن جي دور ۽ ان 

هن دور ۾ سنڌي زبان وڌي ويجهي ۽ “۾ سرجيل ڳاهه جي صنف بابت لکي ٿو ته: 

ارتقائي منزلون طئي كرڻ لڳي. هي دور سنڌي كلاسيكي ادب جو بنيادي دور 

آهي. سنڌ جي رومانوي داستانن ۽ رزميه قصن ۽ واقعن جو واسطو به گهڻي قدر هن دور 

سان آهي. سنڌي شاعري جا تمثيلي قصا هن دور سان تعلق رکن ٿا. اهي رومانوي 

داستان اڄ به سنڌ ۾ مشهور آهن. اهي تاريخي قصا يا تاريخ جا ٻيا واقعا ڀٹن ۽ ڀانن ۽ 

چارڻن ذريعي محفوظ رهيا آهن. انهن قصن ۽ واقعن جي وچ تي بيت به اچن ٿا 

 )8” (جيكي انداز بيان کي وڌيك اثرائتو بڻائين ٿا. انهن کي ڳاهه چئجي ٿو.

جهوني جُڳ ۾ كن اکئين ڏٺل “ان ڏس ۾ پروفيسر محرم خان لکي ٿو ته: 

واقعن ۽ كن ٻُڌل كهاوتن ۽ كهاڻين جا اهم پهلو، اول عام گفتگو جو دلچسپ 

عنوان بڻيا. انهن مان كي خاص فقرا ۽ ٻول زبان زد عام ٿيا ۽ انهن تي تكون ٻڌي، 

انهن کي آلاپيو ۽ جهونگاريو ويو. پو اهي تكون ۽ ٻول آکاڻين جي وچ ۾ ڳائجڻ لڳا، 

اهڑي طرح ڳاهون رچي راس ٿيون آهن. آکاڻين ۾ ڳاهون واقعات کي چٹو كرڻ، 

كردارن کي سنوارڻ، ڳجهيون دانهيون ڏيڻ ۽ سوال جواب كرڻ لا استعمال ۾ آيو 

 )9” (آهن.

كن محققن جو خيال آهي ته سنڌي ڳاهه، اصل ۾ راجستان ۽ گجرات ۾ 

ڏکڻ ۾ -جي ڦريل صورت آهي. راجستان ۽ گجرات، سنڌ جي اوڀر’  لوڪ گاٿا‘رائج 

واقع پراڻيون پاڙيسري رياستون آهن، جن سان سنڌ جا سياسي، سماجي، ثقافتي ۽ 

ادبي لاڳاپا گهڻا پراڻا آهن. سنڌ جو ٿر وارو علائقو راجستان سان جاگرافيائي طور 

جڑيل آهي ۽ آڳاٹي زماني ۾ جڎهن ماڻهن جي مختلف رياستن ۾ اچ وڃ تي كا 

پابندي نه هئي، تڎهن ماڻهن جي اچ وڃ سان گڎ ٻولي ۽ ادب جي اثرات جي اچ وڃ پڻ 

ٿيندي هئي. راجستان ۾ آڳاٹي وقت کان قصا ٻڌائڻ جو كم اتان جا مقامي ڀَٹ ۽ 

چارڻ كندا هئا، تنهن كري راجستان جي علائقن ۾ قصن ۽ واقعن جي منظوم بيان 



 

 [������ ����]�ئرو��ھ� 

 سومرا دؤر ۾ سنڌي شاعري 90 

سڎيو ويندو هو. ماهرن جو خيال آهي ته سنڌ ۾ ڳاهه ذريعي ’  چارڻي لوڪ گاٿا‘کي 

منظوم واقعا ٻڌائڻ جو روائج، راجستان ۽ گجرات مان آيو. تاريخ جي مطالعي مان 

ڇاكاڻ ته اها ڳالهه ثابت ٿئي ٿي ته سنڌ، گجرات ۽ راجستان جي وچ ۾ گهڻي قدر 

لاڳاپا عربن جي پڇاڙي واري دور ۽ سومرن جي اوائلي دور ۾ جاري ٿيا، تنهن كري 

جي صنف سنڌ ۾ عربن جي صفا پڇاڙي واري ’  ڳاهه‘اهو گمان كري سگهجي ٿو ته 

دور يا سومرن جي اڳياڙي واري دور ۾ متعارف ٿي. ان حوالي سان عرب دور ۾ رچيل 

ڳاهن جا كي مثال نٿا ملن، تنهن كري محققن هن صنف کي سومرن جي دور سان 

 منسوب كيو آهي.

ڳاهه هك قسم جو واقعاتي بيت آهي. آڳاٹي دور جا ڀٹ، ڀان، چارڻ ۽ 

سگهڑ، ماڻهن جي دل وندرائڻ ۽ ڏٺل يا ٻڌل واقعن/خبرن کي هك هنڌان ٻئي هنڌ 

پڄائڻ جو كم كندا هئا. عام ماڻهن وٽ لکت جون صورتون ڇاكاڻ ته موجود نه 

هيون، تنهن كري واقعن کي شعر ۾ سمايو ويندو هو ۽ اهي شعر زباني طور بيان كيا 

ويندا هئا. اهي منظوم زباني شعر ئي درحقيت ڳاهون آهن. سومرن جي دور ۾ ڳاهون 

سرجيندڙن ۾ ڀاڳو ڀان، سمنگ چارڻ ۽ ٻين جا نالا مقبول آهن، جن ان دور جي 

 عشقيه، رزميه ۽ نيم تاريخي واقعن بابت ڳاهون چيون.

مٿي كيل وضاحت مان ڳاهه جو موضوع واضح ٿئي ٿو. ڳاهه اهڑا واقعاتي 

بيت آهن، جيكي كن خاص واقعن ۽ داستانن کي بيان كرڻ لا سرجيا ويا يا وري 

كنهن سورمي يا سورهه جي ساراهه خاطر لکيا ويا. سومرن جي دور ۾ سنڌي ٻولي ۽ 

ادب پنهنجي ابتدا ۽ اوسر جي بنيادي مرحلي تي هئا. ان دور ۾ شاعري جون پختيون 

۽ مڃيل صنفون سنڌ ۾ رائج نه هيون، تنهنكري سنڌ جي مقامي شاعرن بيان جي 

 اظهار لا ڳاهه جهڑي مقامي صنف کي استعمال كيو.

موضوع “ڳاهه جي موضوع تي ڳالهائيندي، عبدالوحيد جتوئي لکي ٿو ته: 

جي لحاظ کان ڳاهه هك گهڻ موضوعاتي صنف آهي، ڇو جو قديم دور ۾ نظم محدود 

هوندو هو. ان ۾ گهڻيون صنفون نه هونديون هيون. انهي كري تقريباً سمورا قصا، 

داستان ۽ كهاڻيون ڳاهه جو بنيادي موضوع رهيون آهن. ان کان سوا ڳاهه کي درٻاري 

شاعر به كتب آڻيندا هئا ته انقلابي به. فطري شاعر به ته سيکڑاٽ به. سگهڑ به ته چارڻ 

 )10” (به. مطلب ته هر قسم جو شاعر ڳاهه کي اپنائي مٿس طبع آزمائي كندو هو.

ڳاهه جي موضوعاتي وسعت ان دور جي ادبي وسعت جيتري پکڑيل هئي. ان 

دور ۾ جيكي ڳاهون سرجيون ويون، تن ۾ هك پاسي عشقيه ۽ جنگي داستان ڳايل 

آهن ته ٻئي پاسي منجهس سورمن جي ساراهه ۽ بڇڑن جي برائي جا موضوع پڻ شامل 

آهن. نصيحتون، چوڻيون ۽ پهاكا پڻ ڳاهه جي موضوعن ۾ ملن ٿا. مثال طور ان دور 

 جون لکيل كجهه ڳاهون هتي پيش كجن ٿيون.



 

 [������ ����]�ئرو��ھ� 

 سومرا دؤر ۾ سنڌي شاعري 91 

 بابت ڳاهه:’ ڏمڻ سوناري‘عشقيه داستان 

 اڪ نه كـجـي ڏنـدڻـو، سـپ نـه کـائـجـي مـاهـه،

 اتي نه لائجي نينهڑو، جتي ٿئي نـه جـي وڻـاهـه،

 ) 11تـــن ســــونـــارن الا، مـــون مـــن مــــوهـــيــــو وي. (

 چنيسر ۽ علاؤالدين جي جنگ بابت ڳاهه:-رزميه داستان دودي

اڀ ســـڀ كـــنــهـــن اچـــو، اڀ نــه اچــو كـــو 

)  12مــئـــي بـــه مـــٿـــي ٿـــئـــو، ســـورهـــه ســـر ســـنـــدو( 

جيئن مٿي بيان كيو ويو آهي ته گهڻن محققن جي خيال موجب ڳاهه، 

سنڌي بيت جي ابتدائي صورت آهي؛ ان رايي سان اتفاق كرڻ جا كيترائي جواز 

آهن، جن منجهان سڀ کان اهم ڳاهه جو سٹا آهي. اسان جيكڎهن غور كريون ته 

ڳاهه جو سٹا بيت سان گهڻي ڀاڱي ملي ٿو. سنڌي بيت، هندي دوهي ۽ سورٺي جو 

سٹو شعر جنهن ۾ قافيا ٻنهي -سنگم مڃيو وڃي ٿو. سورٺي مان مراد آهي اهڑو ٻه

سٹو شعر جنهن ۾ -مصراعن جي وچ تي اچن، جڎهن ته دوهي مان مراد آهي اهڑو ٻه

قافيا ٻنهي مصراعن جي آخر ۾ اچن. سنڌي بيت انهن ٻنهي هندي صنفن جي گڎجڻ 

سان ٺهيو. سومرن جي دور ۾ مليل ڳاهن جي فن تي غور كرڻ سان معلوم ٿئي ٿو ته 

ڳاهه پڻ دوهي ۽ سورٺي جي فن سان ويجهڑائي رکي ٿي. سومرن جي دور ۾ جيكي 

ڳاهون لکيو ويون، سي انتهائي سادي سٹا واريون آهن. عام طور تي ڳاهون ٻن سٹائن 

۾ سرجيل ملن ٿيون. هكڑيون دوهي واري سٹا ۾ ۽ ٻيون وري وائي واري سٹا ۾، 

جنهن ۾ هك لنڈي يا ننڍڙي تك پڻ بيهاري ويندي آهي. آڳاٹين ڳاهن ۾ واقعن جي 

بيان سان گڎ گفتگو يا ڊائلاگ وارو انداز به ملي ٿو. اكثر اهڑيون ڳاهون بعد جي 

دورن خاص طور سمن جي دور ۾ لکيون ويون، جن ۾ گفتگو واري انداز ۾ هكڑو ماڻهو 

 سوال ٿو كري ۽ ٻيو ان جو جواب ٿو ڏئي. 

 

 ��ئن:
گنان، سومرن جي دور جي مذهبي شاعراڻي صنف آهي. تاريخ جي اڀياس 

مان خبر پوي ٿي ته سومرن جي دور ۽ ان کان اڳ هبارين جي حكومت ۾ اسماعيلي 

عقيدي جي پرچار لا اسماعيلي داعي سنڌ ۾ آيا ۽ انهن پنهنجي عقيدي جي سنڌ جي 

ماڻهن ۾ تبليغ كئي. عام ماڻهن ۾ اسماعيلي عقيدي جي پرچار لا انهن داعين مقامي 

ٻولي ۾ شاعري جو سهارو ورتو ۽ گنان جي صنف ذريعي اسماعيليت ۽ تصوف جا 

اصول ماڻهن کي ذهين نشين كرايائون. اسماعيلي مبلغن پاران سنڌ ۾ متعارف 

كرايل هن شاعراڻي صنف، ان زماني ۾ بيحد مقبوليت ماڻي. جيتوڻيك اها صنف 

اسماعيلي عقيدي جي پرچار لا مخصوص هئي ۽ اڃا تائين آهي، پر ادب جا محقق 

 سنڌي شاعري جي ارتقا ۾ هن صنف کي خاص اهميت ۽ سرفهرست درجو ڏين ٿا.

اسماعيلي فرقو، اسلام جي شيعا فرقي جي هك شاخ آهي، جنهن جو بنياد 

نائين صدي عيسوي ۾ شام ملك ۾ پيو. اسماعيلي فرقي جي جنم کان پو اسماعيلي 

امامن، دنيا جي مختلف علائقن ۾ مبلغ موكلڻ شروع كيا، جن جو مقصد اتان جي 

ماڻهن ۾ اسماعيلي عقيدي جي تبليغ كرڻ هو. الهيشم اهو پهريون اسماعيلي داعي 

ع ۾ سنڌ آيو. ان کان پو سومرن جي 883هو، جيكو عربن جي دور حكومت ۾ سن 

دور ۾ پير ستگر نور، پير شمس سبزواري ۽ پير صدرالدين مختلف وقتن ۾ سنڌ آيا ۽ 

 پنهنجي عقيدي جو پرچار كيائون. اسماعيلي عقيدي کي آسان نموني سمجهائڻ لا

 جي صنف جو استعمال كيو.’ گنان‘انهن داعين 

سومرن جي دور ۾ شاعري جي ترقي “ڊاكٹر انور فگار هكڑو لکي ٿو ته: 

ٿيڻ لڳي ۽ جن صنفن جا نمونا ملن ٿا، انهن ۾ گنان جي صنف به آهي. گنان مذهبي 

شاعري جي مخصوص صنف ڄاتي وڃي ٿي. ان جو تعلق اسماعيلي مبلغن سان 

ع کان سنڌ ۾ آيا. پهريون اسماعيلي داعي نورالدين 1079آهي، جي سومرن جي دور ۾ 

سنڌ ۾ آيو ۽ سنڌي ٻولي جي گهري ڄاڻ حاصل كري تبليغ ۾ مصروف ٿي ويو. نون 

مسلمانن کي تصوف جا اصول گنانن وسيلي ذهن نشين كرائڻ لڳو. کانئس پو پير 

شمس جو نالو اچي ٿو، جنهن جي تبليغي طريقي کي شمس مت چيو ويو. پير صدرالدين  

به هن فرقي جو وڏو مبلغ هو، جنهن جا گنان خواجكي سنڌي ۾ آهن. هن بزرگ جي  

كلام جو گهڻو ذخيرو آهي، جنهن مان گهڻو اشاعت هيٺ به اچي چكو آهي. پير  

 )13” (حسن كبيرالدين، امام بيگم ۽ غلام علي شاهه وغيره جو كلام به مشهور ٿيو. 

بنيادي طرح لفظ “گنان جي بيان كندي ڊاكٹر نور افروز خواجه لکي ٿي ته: 

مان نكتل آهي، جنهن جي معنيٰ  (Gyan)’  گيان‘سنسكرت لفظ  (Ginan)’  گنان‘

ٻين لفظن ۾ ائين چئجي ته اهڑو علم جو عبادت ۽ رياضت جي ’.  علم‘۽ ’  ڄاڻ‘آهي 

کي اهم ’  گنان‘نتيجي ۾ حاصل ٿئي ٿو. اسماعيلي فكر يا عقيدي ۽ مذهبي ادب ۾ 

 ) 14” (مقام حاصل آهي.

هونئن ته “گنان جو سٹا بيان كندي محقق عبدالوحيد جتوئي لکي ٿو ته: 

مختلف مبلغن جا ڏنل مختلف گنان سٹا جي لحاظ کان تقريبن ملندڙ جلندڙ آهن پر 

كن گنان گو شاعر مبلغن جا گنان هك ٻئي کان مختلف نوع جا آهن. مثلاً كن 

 شاعرن جا گنان دوهي جهڑي گهاڙيٹي ۾ گهڑيل آهن ته كي گنان وري لڳ ڀڳ وائي

وانگر ورجايا ويا آهن... گنان قديم سنڌي نظم جي هك زنجيري تركيب صنف 

آهي، جنهن جا تقريبن بند دوهي جي سٹا وانگر هوندا آهن. هن جي شروع ۾ هك 

وراڻي ٿيندي آهي، جيكا هر بند جي پوري ٿيڻ کان پو دهرائي يا ورجائي ويندي 

آهي. گنان ۾ بندن جي كا به مقرر حد كانهي. حقيقت ۾ جيكڎهن گنان کي 

وائي، كافي ۽ بيت جي پاڙ چئجي يا انهن جي ما چئجي ته غلط نه ٿيندو ڇو جو وائي 

 )15” (كافي ۽ بيت جو وجود گنان ۾ سمايل ٿئي ٿو.

سنڌي ادب جي مختصر ‘ڊاكٹر عبدالجبار جوڻيجو پنهنجي كتاب 

۾ گنان جي هيئت کي بيت کان مختلف ۽ ان جي سٹا کي كافي سان ’  تاريخ

ويجهو قرار ڏئي ٿو. سندس خيال آهي ته كافي جيان گنان ۾ به ٿلهه ۽ ان کان پو هر 

بند علحدو ڏنل هوندو آهي ۽ ڳائڻ ۾ هر بند کان پو ٿلهه ورجائبو آهي. جوڻيجي 

صاحب جي ان را سان ڊاكٹر غلام علي الانا پڻ سهمت نظر اچي ٿو. هو پنهنجي 

۾ ٻڌائي ٿو ته اسماعيلي داعين جي لکيل ’  لاڙ جي ادبي ۽ ثقافتي تاريخ‘كتاب 

 گنانن کي سنگيت ۽ راڳداري موجب كافي چئي سگهجي ٿو. 

گنان جا ٻه “گنان جا قسم بيان كندي ڊاكٹر نور افروز خواجه لکي ٿي ته: 

چيو وڃي ٿو، ’  گرنٿ‘قسم آهن: هك ڊگها گنان ۽ ٻيا ننڍا گنان. ڊگهن گنانن کي 

چيو وڃي ٿو. گرنٿ يا طويل گنانن ۾ اضافي ’  گنان‘جڎهن ته ننڍن گنانن کي صرف 

چون ٿا. هي به ٻن قسمن جي آهي: ننڍڙي ويل ۽ ’  ويل‘شعر به هوندا آهن، جن کي 

وڏي ويل. ننڍن گنانن جي آخر ۾ عموماً تخلص (پير جو نالو) استعمال ٿيندو آهي. 

چيو وڃي ٿو. چئن ’  سلوڪ‘۽ هر هك مصرع کي ’  پاره‘گنانن جي هر هك بند کي 

چيو وڃي ’  دوهو‘چيو وڃي ٿو ۽ ٻن مصرعن جي بند کي ’ چوپايه‘مصرعن جي بند کي 

چيو وڃي ٿو. اهي صرف پير شمس جا لکيل آهن. ’  گربي‘ٿو. گنانن جو هك قسم 

چيو وڃي ٿو، جيكي گهڻو كري پير صدرالدين جا ئي ’  چوگڑيه‘كن گنانن کي 

 )16” (لکيل آهن.

سومرن جي دور ۾ اسماعيلي داعين پاران سنڌي ۾ لکيل مختلف گهاڙيٹن ۽ 

  قسمن جي گنانن جا كجهه نمونا هتي پيش كجن ٿا:

)1( 

 پيا سون پريتج ٻانڌيـئـي، مـاڻـك مـانـهـه ويـهـه،

 ســـت پـــنـــٿ ســـاڌيـــئـــي، پـــنـــٿـــي پـــورا تـــي.

)2( 

 تـــانـــگـــهـــي مـــٿـــي تـــرهـــو تـــاڻـــي تـــو نـــه ٻـــڌو

 جــيــڎيــن لــهــرن لــوڙيــو، تــڎهــن ٿــو ســنــڀــالــيــن.

)3( 

 شـــــاهـــــه جـــــو مـــــڃـــــيـــــئـــــڑو تـــــن،

 جــــيــــكــــي صــــبــــوحــــڑي جــــاڳــــن.

ـــــدا، ـــــن ـــــن ب ـــــه گـــــهـــــري  اٿـــــي ا ن

 تـــــون ســــــتــــــيــــــن ســــــڄـــــي رات.

 نـــكـــا جـــهـــوري جـــيـــو جـــي ٻـــانـــهـــا،

ـــــــــاٿ. ـــــــــر س ـــــــــم ـــــــــو ث ـــــــــك  ن

 شـــــاهـــــه جـــــو مـــــڃـــــيـــــئـــــڑو تـــــن،

 جــــيــــكــــي صــــبــــوحــــڑي جــــاڳــــن.

ــــا، ــــي ــــاڳ ــــه ج ــــڑي ن ــــوح ــــب ــــي ص  ج

ــــــٿ. ــــــه ه ــــــن ن ــــــورون ڏي ــــــن ح  ت

ــدا، ــن ــڻ ــدا هــٿ ه ــن ــه ك ــئ ــه ه ــئ ــي ه  س

ـــــي وٿ. ـــــائ ـــــاري وڃ ـــــن ه ـــــئ ـــــي  ج

 شـــــاهـــــه جـــــو مـــــڃـــــيـــــئـــــڑو تـــــن،

ــــن. ( ــــڑي جــــاڳ ــــبــــوح ــــكــــي ص  )17جــــي

 

 ����ا دور �ئ �ئ��
سومرا دور جي ادبي تاريخ جي مطالعي مان خبر پوي ٿي ته ان دور ۾ كي 

پيشيور ۽ كُل وقتي شاعر نه هئا، بلك ان دور جا ڀٹ، ڀان، چارڻ ۽ منگتا، شعر 

جوڙڻ جو كم كندا هئا. جيتوڻيك سندن كرتون مختلف هيون، پر هنن پنهنجي 

دور ۾ رونما ٿيندڙ اهم واقعن توڙي ٻڌل قصن کي منظوم كيو. ادبي تاريخ جا اكثر 

محقق ان دور جي شاعرن کي باقاعده شاعر تسليم نٿا كن، ڇاكاڻ ته انهن جي 

واقعاتي ۽ مقدار ۾ ٿوري شاعري کان سوا ان دور جو گهڻو ادبي ذخيرو ميسر ناهي. 

هتي اسان سومرا دور جي انهن شاعرن ۽ سندن شاعري جو تحقيقي اڀياس پيش 

كري، سندن شخصيت ۽ ادبي كاوشن کي اجاگر كرڻ جي كوشش كنداسين. 

 سومرا دور جي كجهه اهم شاعرن جو احوال هيٺ ڏجي ٿو.

 

 �ئڳ� �ئن:
ڀاڳو ڀان، سومرن جي دور جو اهم شاعر، راڳ جو ماهر ۽ راجنيتي جو وڏو 

ڀاڳو ڀان سومرن “ڄاڻو هو. انسائيكلوپيڈيا سنڌيانا ۾ ڀاڳو ڀان بابت لکيل آهي ته: 

صدي جي آخر ڌاري ڄائو. سندس وڏا، ابتدا کان ئي سنڌ  تيرهينجي دور ۾ اٹكل 

جي راجائي درٻارن سان لاڳاپيل رهيا ۽ وفادار ۽ بااعتماد هئڻ كري سفارت، 

سڱابندي ۽ سياسي مامرن لا مشهور هوندا ههئا. ڀاڳو ڀان، سومرن حاكمن جو ست 

 )18” (پيڑهيو گهر ڄائو ڀان هو.

ڀاڳو ڀان اصل سنڌ جو رهاكو “ڀاڳو ڀان بابت محمد سومار شيخ لکي ٿو ته: 

هو. سندس اصلي ڏيهه روپاماڙي ۽ وڳهه كوٽ جي ڀرسان كنهن ڳوٺ ۾ هو. ٿر 

(نزديك سيراڻي، بدين) ڀرسان ڀان رهندا پيا آيا آهن، ٿي سگهي ٿو ته اهي ڀاڳو ڀان 

جا كجهه گهر کوسكي ڀرسان هيبت فقير جي درگاهه جي ’  ڀاڳن‘جو اولاد هجن. 

ڀرسان رهن ٿا. انهن جي دعويٰ آهي ته اهي ڀاڳو ڀان جي اولاد مان آهن. بهر صورت 

 )19” (ڀاڳو ڀان ڏکڻ سنڌ جي كنهن ڳوٺ جو رهاكو هو.

ڀاڳو جو اصل نالو سائينڎنو هو ۽ هو سومرن حكمرانن جو بيحد اعتبار 

وارو ساٿي هو. ڀاڳو جو تعلق قديم ڀٹ قبلي سان هو. سندس وڏڙا ڇاكاڻ ته كيئي 

پيڑهين کان سومرن سان گڎ هئا، تنهن كري ڀاڳو کي سومرن حاكمن جي درٻار ۾ 

خاص مشير ۽ سفير جو درجو حاصل هو. پروفيسر محرم خان وگهامل پنهنجي 

۾ ڀاڳو ڀان جي رجز گوئي کي راجستان ’  سنڌ، سنڌي ٻولي ۽ سنڌي شاعري‘كتاب 

سان ڀيٹيو آهي. جهڑي طرح ’  همير راسو‘۽ ’  پرٿوي راج راسو‘، ’بيسل راسو‘جي 

راجا بيسل جي محمود غزنوي، پرٿوي راج چوهاڻ جي محمد غوري ۽ همير ديو جي 

علاؤالدين خلجي هٿان شكست کان پو راجستان جي مقامي ڀٹن ۽ ڀانن، انهن 

واقعن کي منظوم كيو، تهڑي ريت سومرن ۽ علاؤالدين جي جنگنامي کي منظوم 

كري تاريخ جو حصو بنائڻ جو كم ڀاڳو ڀان كيو. كي محقق مڃن ٿا ته سومرن ۽ 

علاؤالدين جي جنگ تاريخ جو هك فرضي قصو آهي، حقيقت ۾ ڀاڳو ڀان ۽ ٻين 

سگهڑن، راجستان جي مقبول داستان همير راسو کان متاثر ٿي ان کي ديسي ويس 

پارايو ۽ ان ڏس ۾ شاعري جي رچنا كئي. بهرحال قصو فرضي هجي يا حقيقي، ان 

 دور جو ادبي ذخيرو هك ناقابل فراموش حقيقت آهي.

 ڀاڳو ڀان کي تاريخ ۽ ادب جا ڄاڻو، دودي ۽ علاؤالدين جي جنگ جي راوي

طور سڃاڻن ٿا، ڇاكاڻ ته دودي چنيسر جو قصو سڀ کان پهريان ڀاڳو منظوم كيو. 

بعد ۾ اهو قصو سڄي سنڌ ۽ كڇ ۾ پکڑيو ۽ رزميه داستان طور مقبول ٿيو، جنهن کي 

 ٻين شاعرن پڻ ڳايو.

ڀاڳو ڀان پنهنجي شاعري ڳاهه جي صنف ۾ كئي. هُن جنگ کان اڳ، 

جنگ دوران ۽ جنگ کان پو جي حالتن کي پنهنجي شاعري وسيلي بيان كيو 

آهي. روايتن موجب ڀونگر سومري جي مرڻ کان پو چنيسر کي پڳ پارائڻ واري 

فيصلي جي ڀاڳو حمايت كئي، پر جڎهن چنيسر پڳ پائڻ کان اڳ ما کان پڇڻ 

جي ڳالهه كئي ته امير مٿس كاوڙيا ۽ پڳ دودي کي پارايائون. ان واقعي تي ڀاڳو 

 ڀان هي ڳاهه لکي:

 مون ڄٹ کي چاڙهي ڄام كيو، تون ڇا ڄاڻين راڄ مـنـجـهـان،

.ائين پـڳ وڃـايـئـي پـانـهـنـجـي، جـو پـڇـڻ هـلـيـو هـئـيـن مـا 

سومرن ۽ علاؤالدين جي جنگ جي روايتن بابت جيكي ڳاهون ملن ٿيون، 

تن ۾ اكثر ڳاهون ڀاڳو ڀان سان منسوب آهن. روايتن جي اڀياس مان خبر پوي ٿي ته 

جڎهن علاؤالدين سنڌ مٿان كاهه لا آيو ته ڀاڳو جي مشوري تي دودي، چنيسر جي 

 ۾ وكيل كري موكليو. ننگر کي وكالت لا پٹ ننگر کي علاؤالدين جي ڇانوڻي

 راضي كرڻ لا ڀاڳو سندس حويلي ۾ ويو ۽ کيس هيئن چيائين:

 تنـهـنـجـا بـاغـن اڏيـل بـنـگـلا، آهـي اوچـي اڏاوت تـن،

ــن، ــپ لڳ ــي ــك ل ــون، مُش ــدن ج ــن ــون چ ــام ــڀ ك ــن  ٿ

 کـٹُـون شـيـشــم عـاج جـون، جـن تــي هـنـڌ فـراش ڀــون،

 گــلــم اوهــان دودائــيــن جــا، ســڀ جــنــهــور ســان جُــڑن،

 سنڌ جا سورهه سومرا، تو وٽ كؤنر كچهريون كـن،

 خــان پــڇـــيــن ٿــو خـــبــرون، ويــهـــو نــنــگـــر نــوابـــن.

روايتن ۾ اهو پڻ ڄاڻايو ويو آهي ته جڎهن چنيسر وڃي علاؤالدين سان مليو 

۽ ڀا ۽ ڀومي تي حملي لا ڌاريي حكمران کي وٺي آيو ته ڀاڳو ڀان سندس گهڻي نندا 

 كئي. 

 سڀيئـي دودا ڀـونـگـر سـنـڀـران، مـون كـئـيـن راڄ ڏٺـا،

،اڳ نه کريو كو سومرو، جيئن تون کرئين چنيـسـر را 

 تــو ۾ لــڄ لــهــارن جــي، آهــي ســڀ عــالــم کــي آگــاهــه،

.آيـــئـــه عـــقـــل اڱـــارن جـــو، ۽ ســـك ســـنـــداڻـــن ســـا 

 روايتن موجب جڎهن جنگ ۾ دودو سومرو شهيد ٿيو ته ڀاڱو هي ڳاهه چئي:

،اڀ ســــڀ كــــنــــهــــن اچــــو، اڀ نــــه اوچــــو كــــو 

ـــدو ـــن ـــر س ـــه س ـــي ـــوره ـــو، س ـــي ـــي ٿ ـــٿ ـــه م ـــي ب ـــئ  .س

ادبي تاريخ جي مختلف كتابن ۾ ڀاڳو ڀان جون چيل ڳاهون ڏنيون ويون 

 آهن. ساڻس منسوب سڀني ڳاهن جو موضوع جيتوڻيك ساڳيو آهي، پر فني سٹا

جي لحاظ کان منجهن فرق ظاهر آهي. كي ڳاهون دوهي جي سٹا تي سرجيل آهن ۽ 

كي ڳاهون گهڻ سِٹيون آهن، جنهن مان خبر پوي ٿي ته ڳاهه جي صنف جيتوڻيك 

موضوعاتي لحاظ کان پابند هئي، پر منجهس مصرعن جي پابندي رائج نه هئي. 

موضوع ۽ واقعي کي پورو كرڻ خاطر ڳاهه جا شاعر مختصر يا طويل ڳاهون چوندا 

هئا. هن مختصر بحث ۽ شاعري جي پيش كيل نمونن مان ڀاڳو ڀان جي شاعراڻي 

فن جي چڱي ريت پروڙ پوي ٿي. جيتوڻيك هُو كل وقتي شاعر نه هو ۽ سندس 

كلام ٿوري مقدار ۾ ميسر آهي، پر جيترو ميسر آهي ان منجهان خبر پوي ٿي ته هُو 

سنڌي ادب جي ابتدائي تعميري دور جو سرموڙ شاعر هو. سندس فن ۽ كردار بابت 

ڀاڳو ڀان اڄ به سنڌ جي ڳوٺاڻي عوامي كچهرين ۾ ائين ڳايو “دادا سنڌي لکي ٿو ته: 

ٻڌو وڃي ٿو، جيئن منڍ ۾ هو. هن ڳالهه کي سُرندي تي ڳائڻ جو رواج وڌو ۽ سرندو 

ايجاد كري، قصه خواني ۽ داستان گوئي کي موسيقي جي ڌن ۾ آڻي، ان کي وڌيك 

 )20” (موثر كيو. ان كري سندس عوامي كردار اڄ به مڃيل مڃايل حيثيت رکي ٿو.

 ���� �ئرڻ:
آڳاٹن دورن ۾ ڀٹ ۽ چارڻ، نشر ۽ اشاعت جو كم كندا هئا. سندن اهڑي 

كرت سبب كيترن ئي محققن کين پنهنجي دور جا اخبار نويس سڎيو آهي. اهي 

ڀٹ، ڀان ۽ چارڻ ڳاهن ۽ ڳائڻ ذريعي هك هنڌ جون خبرون ٻئي هنڌ تائين پڄائيندا 

هئا. ان کان سوا چڱن جي ساراهه ۽ بڇڑن جي نندا كري عام ماڻهن کي پنهنجي 

دور جون حقيقتون پڻ بيان كندا هئا. انهن سببن كري مختلف علائقن ۾ سندن وڏو 

 اثر رسوخ هوندو هو.

سمنگ چارڻ، سومرن ۽ سمن جي دور جو مشهور شاعر، منگتو ۽ راڳي هو. 

ادبي محققن کيس سنڌي شاعري جي آڳاٹي صنف ڳاهه جي موجد شاعر طور ياد 

كيو آهي، ڇاكاڻ ته ڀاڳو ڀان کان پو ڳاهه جي صنف کي هن ئي ترقي وٺرائي ۽ 

کانئس پو سنڌي ڳاهه فني ۽ فكري ارتقا كري سمن جي دور ۾ بيت جي صورت 

ع 1200اختيار كئي. سمنگ چارڻ جي دور بابت كن محققن جو خيال آهي ته هو 

ع جي وچ تي جيئرو رهيو، جڎهن ته پروفيسر محرم خان موجب سمنگ 1300کان 

 چارڻ جو دور لاکي ڦلاڻي، وكئي ڏاتار ۽ همير سومري وارو دور آهي.

چيو وڃي ٿو ته سمنگ چارڻ اصل ۾ سنڌ ۽ كڇ جي سرحد وٽ كيرا 

كوٽ جي علائقي جو رهاكو هو ۽ لاکي ڦلاڻي جي راڄ جو مڱڻهار هو. كن 

محققن کيس لاکي ڦلاڻي جو درٻاري شاعر پڻ لکيو آهي. هن لاکي ڦلاڻي ۽ سمن 

 حاكمن جي ساراهه ۾ ۽ سومرن حاكمن جي نندا ۾ كيئي ڳاهون لکيون. 

ست ‘۽ ’  ڏهه ڏاتار‘روايتن موجب سمنگ چارڻ سمن جي گهراڻن مان 

مقرر كيا ۽ هر هك تي هكڑي ڳاهه چيائين. اهي ڳاهون جڎهن هُن همير ’  سورهيه

 سومري کي ٻڌايون ته همير کيس سندس نالو سورمن جي فهرست ۾ اڳيان ڳائڻ لا

چيو، جنهن لا سمنگ راضي نه ٿيو. همير کيس بند كيو، جتان هو كنهن طريقي 

سان جان بچائي نكتو ۽ پو سڄي حياتي سومرن حاكمن جي نندا كيائين. 

 سندس هك ڳاهه جو نمونو هتي ڏجي ٿو، جنهن ۾ همير جي هجو كئي وئي آهي.

،ســــٻــــر ٿــــيــــا ســــومــــرا، ڏٻــــر تــــن پــــرجــــا 

ــتــرو. ــدو اي ــون ــارڻ چ ــا، چ ــات ــر جــس م ــي ــم  ه

سمنگ چارڻ جي دور ۽ واقعن بابت لکيل ڳاهن ۾ تاريخي تضاد نظر اچن 

ٿا. سڀ کان وڏو تضاد اهو آهي ته چارڻ کي لاکي ڦلاڻي جي دور جو ٻڌايو وڃي ٿو ۽ 

ان دور ۾سومرن جي حكمران طور همير سومري جو نالو اچي ٿو. حالانك لاکي 

ڦلاڻي جي وقت ۾ همير حاكم نه هو، بلك همير سومرن جو آخري حاكم ٿي 

گذريو، جنهن کي ڄام انڑ سمي شكست ڏني. بهرحال سمنگ چارڻ جي نالي سان 

 منسوب كيئي ڳاهون ملن ٿيون، جيكي سنڌي ادب جو اثاثو آهي. 

 / �ئ�� ���� ا��ڻ�: ��� ���
شاهه حسين اپلاڻي عرف پير پٺو، سومرن جي دور جو درويش ۽ شاعر هو. 

ع کان 1248ع ۾ پيدا ٿيو، جڎهن ته سندس وفات 1164سندس اصل نالو حسن هو ۽ پان 

هي ملتان “ع جي وچ ۾ ٿي. پير پٺي بابت پروفيسر محرم خان وگهامل لکي ٿو ته: 1268

ع) جو خليفو هو. نؤرسين ۽ لاکاٹيا قوم وارن گڎجي، 1267واري غوث بهاوالحق زكريا (

 غوث جو پيارو مريد شيخ جيؤ، شهيد كري وڌو پير پٺي انهن جي نندا ڳائي ته:

ــن، ــي ــاٹ ــو لاک ــک ــي ــو ل ــٿ ــا، ل ــي ــه رس ــا ن ــي ــورس  ن

ـــن، ـــو ج ـــٺ ـــو كُ ـــئ ـــي ـــن ۾، ج ـــي م ـــدي رک  م

 بُــجـــو بـــهـــاؤالــديـــن جـــو، تـــوڙئـــون لڳـــو تـــن.

هيٺين ڳاهه ۾ ديبل تي وير چڑهڻ ۽ ماڻهن جو مكلي مٿان پکڑجڻ وارو 

 واقعو ڳايو اٿس:

 ’آيـــو آب اپـــار‘ ديـــبـــل پـــاس ڌكـــيـــلـــجـــي، 

 )21( مــكــلــي مــاڳ مــٿــاهــيــن، ٿــيــاســون ڌاروڌار. 

 

 ��� ب�را���� ر��ي:
سيد بدرالدين رضوي جو نالو پڻ سومرن جي دور جي عالم ۽ شاعر طور ملي 

ٿو. جيتوڻيك سندس شاعري منجهان صرف هكڑو بيت ميسر آهي، پر محققن جو 

خيال آهي ته هو سومرن جي دور جو سٺو شاعر ٿي گذريو آهي. ان ڏس ۾ ڊاكٹر نبي 

سيد بدرالدين سومرن جي دور ۾ ستين صدي “بخش خان بلوچ صاحب لکي ٿو ته: 

-600هه) جو وڏو پٹ ۽ سيد صدرالدين (644هجري ۾ ٿي گذريو. هو سيد مكي (وفات 

ع ۾ رضوي ساداتن 1845هه/1261هه) جو وڏو ڀا هو. سيد قمبر علي شاهه رضوي سن 669

جي عنوان سان لکيو، جنهن ۾ ڄاڻايو اٿس ته كنهن ’  شجره سادات‘جو شجرو 

 موقعي تي سيد بدرالدين هيٺيون بيت پڑهيو:

 کـــٹـــيـــن يـــا هـــارائـــيـــن، مـــريـــن تـــه وڃـــي وا

 )22ٻنـهـي مـنـجـهـون هـكـڑي چڱـي نـه ٿـئـي كـا. (

سيد بدرالدين رضوي جو والد سيد محمد مكي، بکر جي وڏن بزرگن ۽ 

عالمن منجهان هو. ڊاكٹر قريشي حامد علي خانائي نزهته الخواطر جي حوالي سان 

شعبان  25ڄاڻايو آهي ته بدرالدين، سيد محمد مكي جو ٻيو نمبر پٹ هو، جيكو 

ع ۾ وفات كيائين. سندس ڄمڻ ۽ 1281هه/680ع تي ڄائو ۽ 1233مئي  6هه مطابق 630

وفات كرڻ جو سن سومرن جي دور حكومت ۾ اچي ٿو. ان حساب سان چئي 

سگهجي ٿو ته سيد بدرالدين رضوي، سومرن جي دور سان تعلق رکندڙ سادات هو، 

 جنهن شاعري تي پڻ طبع آزمائي كئي. 

 �ئئ� ���ئن ���ڳ:
سنڌي ادب جي تاريخ ۾ مائي مرکان شيخڻ جو نالو سڀ کان پهرين عورت 

شاعره طور اچي ٿو. مرکان شيخڻ سومرن جي دور سان تعلق رکندڙ شاعره هئي، جنهن 

گيت ۽ ڳيچ جي صنف تي طبع آزمائي كري ادبي تاريخ ۾ پنهنجو منفرد مقام 

حاصل كيو. جيتوڻيك سنڌ ۾ گيت ۽ لاڏا ان کان اڳ وارن دورن ۾ به چيا ويندا هئا، 

پر مرکان شيخڻ کان اڳ وارن دورن ۾ گيت جو كو باقاعده شاعر نٿو ملي ۽ گيت جي 

فني ۽ فكري اوسر جا اهڃاڻ سڀ کان پهريان مرکان شيخڻ وٹان ملن ٿا. اهوئي 

سبب آهي جو ادبي تاريخ جي لکندڙن، کيس سنڌي شاعري خاص طور گيت جي 

اولين شاعره طور پيش كيو آهي. مائي مرکان پنهنجي مرشد قرهيي ڀانڈاري جي 

ساراهه ۾ گيت لکيا.روايتن موجب مرکان شيخڻ جو جنم ڳوٺ كرهيو ڀانڈاري ۾ 

كلوميٹرن جي پنڌ تي ساحلي علائقي ۾ آهي. كجهه  42ٿيو، جيكو بدين کان 

محققن جو ان ڳالهه تي اختلاف آهي ڇاكاڻ ته ان سڄي ساحلي پٹي جي علائقي ۾ 

ٻيا به كيئي ڳوٺ آهن، جن ۾ بزرگ كرهيو ڀانڈاري جا كيئي عقيدتمند رهن ٿا. 

بهرحال اها ڳالهه طئي آهي ته مرکان شيخڻ لاڙ جي علائقي سان تعلق رکندي هئي. 

’ مرکان جا لاڏا‘مرکان شيخڻ ۽ سندس كلام کي لاڙ جي محقق محمد سومار شيخ 

ع ۾ شايع ٿيو. محمد سومار 1971جي نالي سان كتابڑو لکي نروار كيو، جيكو سن 

’ مرکان جو ڳوٺ‘شيخ موجب جنهن ڳوٺ ۾ مرکان رهندي هئي، تنهن جو آڳاٹو نالو 

هو، پر ان زماني ۾ ٺٹي جو مشهور بزرگ كرهيو ڀانڈاري جڎهن ان ڳوٺ ۾ اچي رهيو 

ته ڳوٺ جو نالو سندس نالي پٺيان سڎجڻ لڳو. مرکان سميت كيترا ماڻهو سندس 

مريد ٿيا. مرکان جيكي گيت لکيا، سي اكثر سندس مرشد كرهيي ڀانڈاري جي 

ساراهه ۾ لکيا. مرکان جي قبر، سندس مرشد جي قبر ڀرسان، درگاهه كرهيو ڀانڈاري 

 جي قبرستان ۾ آهي.

مرکان شيخڻ پنهنجي مرشد جي عقيدت ۾ شاعري وسيلي جيكي گل 

ڇٹيا، سي بيحد سادي ٻولي ۽ سادن خيالن سان ڀريل آهن. جيتوڻيك هو كل وقتي 

۽ ماهر شاعره نه هئي، پر خلوص ۽ سك ۾ چيل سندس گيت سنڌي ادبي تاريخ جو 

املهه اثاثو آهن، جن سبب سندس نالو ادبي تاريخ ۾ هميشه لا درج ٿي ويو آهي. 

مرکان جا گيت مختلف سٹائن ۾ چيل آهن. هتي مثال طور سندس مشهور گيتن جا 

 كجهه نمونا پيش كجن ٿا.

 دهـــل گـــهـــهـــرايـــم ســـهـــڻـــا مـــور چـــيـــنـــدور،

ــــــاڻ ــــــي ره ــــــي ت ــــــل ــــــي م ــــــد ج ــــــرش  م

ــــاڻ ــــي ره ــــي ت ــــل ــــم ــــي ج ــــل ج ــــي ــــره  ك

 .جـــيـــئـــن پـــيـــر، لـــوڏون كـــنـــديـــن ســـنـــڌ ۾

 شـرنــايـون گــهــهـرايــم سـهــڻــيـون، مــورچـنــيــدور

ــــــاڻ ــــــي ره ــــــي ت ــــــل ــــــي م ــــــد ج ــــــرش  م

ــــاڻ ــــي ره ــــي ت ــــل ــــم ــــي ج ــــل ج ــــي ــــره  ك

 .جـــيـــئـــن پـــيـــر، لـــوڏون كـــنـــديـــن ســـنـــڌ ۾

*** 

ـــــــس ـــــــڈيـــــــرو ڙي ل  هـــــــي كـــــــان

ــــــــــــــــــــڑي وس  هــــــــــــــــــــي واس

ـــــدي اچـــــان ـــــنـــــدي كـــــڎن  آ کـــــل

ــــــار ۾ ــــــک ي ــــــم س ــــــل ڏٺ ــــــره  ك

 آئــــون کــــلــــنــــدي كــــڎنــــدي اچــــان

ــــــار ۾ ــــــک ي ــــــم س ــــــڈاري ڏٺ ــــــان  ڀ

 آئــــون کــــلــــنــــدي كــــڎنــــدي اچــــان

ـــــــــــي وس ـــــــــــڑي ج ـــــــــــي واس  ه

ـــــــي كـــــــانـــــــڈيـــــــرڙي لـــــــس  .ه

مرکان شيخڻ پاران سندس مرشد کي شاعري ذريعي ڏنل ڀيٹا مان خبر پوي 

ٿي ته ان وقت گيت ۽ ڳيچ شاعري جو سگهارو ۽ موثر نمونو هو. ڊاكٹر ادل سومري 

۾ مرکان شيخڻ جي گيتن کي گنان جهڑو ’  اسين مسافر پيار جا‘پنهنجي كتاب 

سڎيو آهي. غور كيو وڃي ته اها ڳالهه وزنائتي آهي، ڇاكاڻ ته جيئن گنانن ۾ 

مذهبي پرچار ۽ اسماعيلي پيرن جي ساراهه كيل آهي، تيئن ئي مرکان جا گيت پڻ 

سندس مرشد جي تعريف جا موضوع پيش كن ٿا. فرق اهو آهي ته اسماعيلي مبلغن 

جا لکيل گنان پيرائتي ۽ علمي طريقي سان لکيل آهن، جڎهن ته مرکان جا لکيل 

گيت عوامي ۽ سادي ٻولي ۽ انداز ۾ لکيل آهن، جن ۾ اهڑا لفظ كتب آندل آهن 

جيكي سندس كلام کي لاڏن ۽ سهرن وارو رنگ ڏين ٿا. مرکان جي گيتن ۾ سادگي 

۽ عواميت آهي، پر اهي اثر انگيز آهن ۽ اهي ڳائڻ جي صورت ۾ محفوظ رهيا ۽ هك 

 دور کان ٻئي دور تائين منتقل ٿيندا رهيا.

 

 ��� ��را����:
پير صدرالدين سومرن جي آخري دور ۾ اسماعيلي عقيدي جو پرچار كندڙ 

صوفي درويش ۽ شاعر هو. كن روايتن موجب پير صدرالدين اصل ۾ هندو لوهاڻو هو 

 ۽ سندس اصل نالو هريش چندر هو.  ٻين روايتن ۾ کيس پير شمس الدين سبزواري

جو پڑ پوٹو ڄاڻايو ويو آهي. هو اسماعيلي عقيدي جو داعي هو ۽ سومرن جي دور ۾ نون 

مسلمان ٿيندڙ ماڻهن جي رهنمائي ۽ تربيت لا هن گنان جا شعر لکيا. سندس هك 

چاليهه ‘وڏو كارنامو اهو پڻ آهي ته هن لوهاڻكي رسم الخط ۾ تبديلي آڻي، ان کي 

 رسم الخط جو روپ ڏنو.’ خواجكي‘يا ’ اکري

پير صاحب “انسائيكلوپيڈيا سنڌيانا ۾ پير صدرالدين بابت لکيل آهي ته: 

(علم ادب جو وڏو سرمايو ڇڎيو، جنهن جو كجهه تفصيل هن ريت آهي ٻوجهه )  1: 

نرنجن (خدا جي ڄاڻ ۽ ان سان واقفيت ): هن كتاب ۾ الاهي جوت جي ڳولا كرڻ 

وارن لا واٹن ۽ معنائن جو ذكر آهي، جنهن ۾ اسلامي تصوف ۽ هندي تصوف جي 

اصطلاحن کي كم آندو ويو آهي. گنانن جو هي مجموعو تصوف ۽ معرفت جي 

آراڌ (پوڄا يا عبادت ): هي مسودو نثر ۾ آهي. شروع ۾ حمد باري ) 2. (موضوع تي آهي

ونود )  3(  .تعاليٰ آهي، ان کان پو حضرت علي عليه السلام جي شان مدح ڏنل آهي

گنان آهن، جن ۾ خدا جي ثنا ۽ حضرت  22(سچي راحت يا خوشي ): هن كتابڑي ۾ 

اٿرويد: هندن جي چئن ويدن مان )  4(  .علي عليه السلام جو شان ۾ بيان كيل آهي

جي هك سمجهاڻي بيان كئي وئي آهي، جنهن ۾ خاص طور  ’اٿر ويد‘آخري 

گر ڀاولي ننڍي )  5. (نكلنك جي رسم به آهي. هي نثر ۾ يارهن پاٺن تي مشتمل آهي

۾ ي. ان (ڳجهه ): هي كتاب دنيا ۽ ان جي موجودات بابت سوالن جوابن ۾، نثر ۾ آه

صورت سماچار (صورت بابت ڄاڻ )  6. (ما جي پيٹ ۾ ٻار جي افزائش بابت بيان آهي

کان وڌيك گنان ملن ٿا،  250گنان: سندن )  7. (يا سمجهاڻي ): هي كتاب نثر ۾ آهي

جيكي اخلاق، نيكي، بندگي، مذهبي حقن جي پوئواري ۽ مذهبي وارتائن تي 

مشتمل آهن. سندس گنانن ۾ سولائي خاطر سنڌي، هندي، سنسكرت، سرائكي، 

 )23” (.پنجابي ۽ گجراتي ٻولين جي آميزش كئي وئي آهي

پير صدرالدين جي چيل گنانن ۾ گهڻو كري نصيحت ۽ هدايت جا نقطا 

سمجهايل آهن. سندس هك گنان ۾ هو پنهنجي پوئلڳن ۽ مريدن کي هن ريت 

 نصيحت كري ٿو:

 كيڑيون اڏائين گڈ ماڙيون، تين تي كيڑا رکائـيـن چـٹ، 

 نــيــهـــي نـــيــنــد ڌوڙ ۾، تــوتـــي لــتـــون ڏيــنـــدا مـــٹ،

 ســڻ وڻـــجـــارا هـــو يـــار! مـــن هـــروئـــڑو ٿـــو جـــهـــولـــي.

 

 �ئن ����:
سومرا دور سان تعلق رکندڙ شاعرن ۾ هكڑو نالو هان فقير جو پڻ آهي، 

جيكو اتر سنڌ جو شاعر هو. هان فقير بابت رحميداد خان مولائي شيدائي پنهنجي 

۾ لکيو ته هي شاعر شاهه عبدالكريم بلڑي واري کان اڳ جي ’  تاريخ سکر‘كتاب 

دور جو شاعر هو. جيتوڻيك هن شاعر بابت تاريخ جي كتابن ۾ گهڻو مواد نٿو ملي، 

پر ادبي تاريخ جا ماهر هن کي سومرن جي دور سان منسوب كن ٿا. ان ڏس ۾ ڊاكٹر 

ڳوٺ ماڙي، تعلقي لکي، ضلعي شكارپور جو “ميمڻ عبدالمجيد سنڌي لکي ٿو ته: 

قوم جا ماڻهو سندس فصل ڀيلائي ويندا ’  جيها‘ويٺل هو. غالباً سومرن جي دور جو هو. 

 هئا. آخر تنگ ٿي چيائين:

 جـي جـيـهـا آهـن جـو ۾ تـه هــر دن هـهـڑو حــال،

ــا مــريــن مــال. ( ــا جــيــهــا وڃــن جــو مــان، ي  )24ي
 

 ����ر �ئ��:
هان فقير جيان، ادبي تاريخدانن جو خيال آهي ته ڀرپور شاهه پڻ سومرن جي 

دور جو شاعر هو. سندس تذكرو رحميداد خان مولائي شيدائي پنهنجي كتاب 

۾ ڏنو آهي. ’  تذكره شعراء سکر‘۽ ڊاكٹر ميمڻ عبدالجميد سنڌي ’  تاريخ سنڌ‘

هي “۾ لکي ٿو ته: ’  بيت‘ڊاكٹر ميمڻ عبدالمجيد ڀرپور شاهه بابت سندس كتاب 

بزرگ به ڳوٺ ماڙي جو رهاكو هو، ۽ غالباً سومرن جي دور جو هو. کيس ڳوٺ ماڙي 

۽ سندس صلاحكارن چندو، اٹل ۽ جئنداڻي قوم جي ماڻهن ’  ٹنڈڻ مل‘جي زميندار 

 تكليف ڏني هئي. انهي كري چيائين:

 چــــنــــدو چــــورن مــــاريــــو، اٹــــل مــــاريــــو اڃ،

 ) 25ويــا جــيــئــنــدا ٿــي جــو مــان، ٹــنــڈو ٹــيــڑو ســڃ. (

هان فقير ۽ ڀرپور شاهه جي شاعري تي غور كجي ته هكجهڑائي معلوم 

ٿئي ٿي. جيتوڻيك محقق انهي ٻنهي کي الڳ الڳ شاعر طور پيش كيو آهي، پر 

شاعري جي اسلوب مان لڳي ٿو ته مٿي پيش كيل ٻئي شعر كنهن هكڑي شاعر 

جا آهن. ممكن آهي ته هان فقير ۽ ڀرپور شاهه كو هكڑو ئي شخص هجي يا وري 

جيكڎهن اهي ٻه الڳ شخص هئا ته منجهائن شاعر كو هكڑو هجي، جيكي 

 مٿين بيتن جي رچنا كئي.

